Zuudwolde, 25 febrewari 2024 Twiede zundag in de veertig dagentied
Neisberichten

Zingen: Psalm 25:1 en 2 (Vert. G.Kuipers)
1.Heer, ik leg mien hiele leven

in dien haand; van Dij bin’k wis.

Wil mij huun veur spot en schaande

van elk, die mien vijand is.

Wel zien hope stelt op Dij

kan aaltied op Dij vertrouwen,

maor wel zuk niet trouw beteunt,

die zal 't wis en waor berouwen.

2.Heer, doe mij dien wegen kennen
deur dien woord en deur dien giest.
Ik verlang zo Dij te volgen;

dat's mij 't rechte pad dan wis.
Maak mij met dien wil bekend,

laot mij op dien weg vertrouwen;

‘k hoop op Dij, dag in, dag oet,
aaltied zal ik op Dij bouwen.

Groeten en Bemoedigen

V: De Heer is met jullie allemaol

. zien vree is met joe.

: Oeze hulp is in de naam van de Heer
: die hemel en éerde maakt hef.

O God, keer Dij weer naor oes toe

. dat wij weer leeft met hart en ziel

: Doe alles vort wat tussen oes instiet,
tussen Dij en oes,

tussen oes en de naoste

A: Vervul oes met dien liefde.

Amen

<> P<P>P<>

Met de kinder

Projectlied: wij zingt het tweemaol: eerst in het Nederlands en dan in het Drents
Veertig dagen duurt de reis

Naar het feest van Pasen.

Ga de weg die God ons wijst,

Hij brengt de mensen samen.

Als je goed naar mensen kijkt
zZie je iets bijzonders:

in een mens komt God dichtbij,
dat is echt een wonder!

Wij reist naor de Paosen hen
Veertig lange daogen

God brengt méensen bij mekaar
Zuw het samen waogen?



Aj wat hiel bijzunders wilt

Kiek dan goed naor meensen

In een meéens lat God zuch zien,
Wat kuw nog meer weensen?

Bidden

Zingen: lied 836:1,2,4 (Vert. J. Kuik)
1.0 Heer, die’s oeze Vaoder bis,
vergeef oes oeze schuld.

En leid oes hen de zaligheid.

Dat dan oes hart, deur Dij bevrijd,
met liefde wordt vervuld.

2. Geef, dat dien roepen nog wordt heurd,
as ienmaol bij de zee;

dat wij dien tieding nog vernimt

en daw de neudiging annimt,

met Dij gaot, stil gedwee.

4. Leg, Heer, dien stille dauw van rust
op oeze onrust deel.

Nim van oes of de kwaoie lust

en maak oes in oes hart bewust

hoe goed dien vrede is.

Bidden bij het I6sdoen van de Biebel

Lezen: Jeremia 18:1- 12, 19: 1 en 2, 19:10-13 (Vert. JLN)

!De HEER zee tegen Jeremia: Gao naor het huus van de pottenbakker, daor lao’k joe
weten wa’k te zeggen heb.’ 3k gung naor de pottenbakker zien huus. Hij was net met zien
dréeibord an 't wark. “As de pot die hij maken wol mislukte, begun hij weer vanneis en
meuk van de leem een andere pot die hum wal goed toe leek. °Toen zee de HEER: ®Kan’k
met joe niet hetzdlfde doen as dizze pottenbakker, Israél? —zeg de HEER. In mien haanden
bin ie ja net as de leem in de haanden van de pottenbakker. ‘De iene maol zeg ik een volk
en een keuninkriek da’k heur uutrop, afbreek of verdelg — 8mar as datzélfde volk waora’k
dat tegen zegd heb zien leven betert, dan krieg ik spiet van de bezuking die ik over heur
hen kommen laoten wol. °De andere maol zeg ik tegen een volk en een keuninkriek da’k
het opbouwen en poten gao — °mar dét het dingen die a’k niet goed vind en luustert het
niet naor mij, dan he’k spiet over de goeie dingen die a’k veur heur doen wol. 'Nou dan,
zeg dit tegen de inwoners van Juda en Jeruzalem: Dit zeg de HEER: Ik heb mij wat
uutdacht: ik laot een verzuking over jullie hen kommen. Gao toch weer het goeie pad op
en beter joen leven! 1?Mar zij zegt: “Wij trekt oes der niks van an. Wij volgt oeze eigen kop
en doet wat aw zOIf wilt.”

Dit zeg de HEER: ‘Gao hen en koop joe een stienen kruuk. Gao met een stuk of wat van
de oldsten van het volk en van de priesters 2naor het Hinnomdal bij de Scharvenpoort en
kundig daor wa’k joe zeg. 1°Dan moej de kruuk kapot houwen veur de ogen van de manlu
die met joe metgaon bint len heur zeggen: Dit zeg de HEER van de hemelse machten:
Zoaj een stienen kruuk kepot houwt umdaj hum niet meer maken kunt, z6 vergroes ik dit
volk en dizze stad. Ze wordt in Tofet begraven, het wordt ien groot karkhof. ?Dat doe’k
met dizze stee en heur inwoners — zeg de HEER. Ik maak dizze stad net as Tofet. 13De



huzen in Jeruzalem en de paleizen van Juda zien keunings wordt, net as Tofet,
besmodderd; alle huzen waor ze op het dak wierook braand hebt veur zun, maon en
sterren en an de andere goden wienoffers bracht hebt.’

Lezen: Marcus 9:2-10 (Vert. Max Douwes) deur de lector

2Zes dagen later nam Jezus Petrus, Jacobus en Johannes met zuk met en bracht heur op
een hoge barg, woaras zie allennig waren. En met heur iegen ogen zagen zie hum van
gedaonte veraandern, 3en zien goed wuur zo blinkend wit as gien wever op de hiele
wereld maken kan. #Zie undervunden verschiening met Elia en met Mozes, wel as met
Jezus praotten. °Doe nam Petrus het woord, en zee tegen Jezus: ‘Rabbi, het komt goed
oet dat wij hier bint; laot wij hier drie tenten opzetten: iene veur jo, iene veur Mozes en
iene veur Elia.’®wWant hij wus niet goed wat as hij zee, want zij waren glad in de biester.
‘Under bedrieven kwam der een wolk wel as heur in de schaduw zette en oet die wolk
daor klunk een stem: ‘Dizze is mien Zeun, luster naor hum!” 8Doe zie op slag in de rondte
keken, doe zagen zie allennig Jezus; gieniene aans. °En under bedrieven dat zie van de
barg aflupen verdrderde hij heur dat zie an gieniene vertellen zulden wat as zie zien
hadden of de Menskenzeun mus eerst oet de dood opstaon wezen. 1°Zie huulden dit
woord veur zuk maor hadden het der toch met ‘nkander over, wat as dat bedddde:
opstaon oet de dood.

Zingen: lied 538

1.Een méens op eerd te wezen
in dizze wereldtied

is van genaode leven

buten de ieuwigheid.

Is leven van de woorden

die veur oons schreven staon
en liek as Jezus worden

die oons het veur hef daon.

2.Een méens op eerd te wezen
in dizze wereldtied,

is uut het water rezen,

te staon in 't kaole duun,

gien god under de goden,

gien engel en gien dier,

een limtige, een dode

een meéens in wind en vuur.

3.Een méens op eerd te wezen
in dizze wereldtied,

dat is de dood te weten,

de vrede en de stried

de daogen en de nachten

de honger en de dorst

de vraogen en het wachten

de zeerte en de koorts.

4.Een meens op eerd te wezen
in dizze wereldtied,

dat is de Geest geleuven

die veur naor 't leven giet;

gien meens de rug toekeren,



het woord van God roem baon,
dat is op dizze eerde
de duvel tegengaon.

Preek Thema: Hemel op eerde?

Zingen: Lied 747 (Vert. J. Kuik)
1.Stond komp de grote zommer
waorin zuk 't hart verneit.

God zal op éerde kommen

met grune ieuwigheid.

De hemel en de eerde

zij kriegt een neie glaans.

God zal an oes verschienen

en alles wordt nou aans.

2.Wij kunt het niet bekieken,
het is an niks geliek,

met niks te vergelieken,

dat neie keuninkriek.

Giet God zuk openbaren
stond op de jongste dag,
dan zul wij nog ervaren

wat Hij met oes vermag.

3.Dan zie wij dankbaor, bliede,
Hum, die oes 't hart bereurt,
de Heer, die deur zien lieden
de hemel oes ontsleut,

en alle patriarchen

met de profeten saam,
apostels, martelaren,
verlosten in zien naam.

Bidden

Met de buul rond
Intied komt de kinder weerum en vertelt...

Zingen: Lied 418 (Vert. R. Bolhuis)

1.God, geef oes de kracht dicht bij Dij te blieven,
zodat oes gien macht oet mekaar kan drieven.
Bin’ wij ien in Dij, samen op dien wegen

dan wordt oes tot zegen lachen en geschrei.

2.Gienien kan allén, Heer, dien zegen dragen;
zegen dref oes hen naor wel vraogt um vrede.
Wat God gef wordt meer met dat wij gaot dielen,
heuren, helpen, hielen,- vruchtbaor in de Heer.

3.Vrede, vrede lat God in oeze handen,
- dat wij dit as zaod draagt deur alle landen, -
zeeiend dag an dag, zeeiend in de bredte,



totdat in dien vrede oes hart rusten mag.

4. God, geef oes de kracht dicht bij Dij te blieven,
zodat oes gien macht oet mekaar kan drieven.
Bin’ wij ien in Dij, samen op dien wegen

dan wordt oes tot zegen lachen en geschrei.

Zegen
Zingen: 3x Amen.



